
Søknad om ufylling i sjø 
 
I samband med Eidfjord kommune sitt prosjekt med å utbetre sjøfront og torgplass i 
sentrum må me fylle ut eit mindre område i sjø. Jf. Forureiningsforskrifta kap 22 og 
forureiningslova § 11. 
Me søkar derfor med dette om utfylling i sjø.  
 
Vedlagt er søknad, plan- og snitteikningar og geoteknisk rapport. 
 
Med venleg helsing 
 
 
Rebecka Friis 
Avdelingsleiar forvaltning 

Søknad om utfylling i sjø 
 

 

Fig. 1: Flyfoto med prosjektgrense syner kva område prosjektet omhandlar.   
 

 

Fig. 2: Området der det skal etablerast torg og tilbakeførast strand.    

 



 

1 Generell informasjon 
Tiltakshavar 
Namn Eidfjord kommune 
Adresse Simadalsvegen 1 
Telefon:  53 67 35 00 
Epost:  postmottak@eidfjord-kommune.no 
Hovudeining (orgnr) Eidfjord kommune – 944 227 121 
Tiltakshavars kontaktperson 
Namn Rebecka Friis 
Adresse Simadalsvegen 1 
Telefon 41 84 96 48 
E-post rebecka.friis@eidfjord.kommune.no 
Fakturainformasjon 
Fakturaadresse Eidfjord kommune 

Simadalsvegen 1 
5783 Eidfjord 

Fakturareferanse (EHF) 944227121 
Kontaktperson for fakturering:  Rebecka Friis 

 
Eidfjord kommune har fått bistand av Smedsvig Landskapsarkitektar til utfylling av søknad.  

2 Utgreiing av tiltaket 
Eidfjord kommune planlegg eit nytt torg, forlenging av eksisterande kai og ny sjøpromenade i 
Eidfjord sentrum. Sjå prosjektgrensa i figur 1 og det planlagte tiltaket i landskapsplan datert 
03.04.24 (vedlegg). Som del av søknad om utfylling i sjø til Statsforvaltaren gjer me greie for 
tiltaket.  
Tiltaket inneber utfylling i sjø og det vil ikkje innebere tiltak i ferskvatn. 
 
Føremålet med tiltaket er utviding av areal. 
 

2.1 Konstruksjonar og funksjonar  
Det nye torget er planlagd på om lag kote 3.1, på eit areal som i dag utgjer ein grusplass nytta for 
parkering, nordaust i prosjektområdet (sjå figur 1). Torget skal vere ein større, fleksibel 
samlingsplass for arrangement og opphald, med plass til ein torghall og eit område for 
uteservering. Torget trappar seg ned til ein langsgåande promenade på om lag kote 2.0. I 
nivåforskjellen etablerast sitjetrinn, plantefelt, trapper og ramper. Deler av promenaden grensar 
til eksisterande og ny trekai på om lag kote 1.7.  
 
Den nye promenaden koplar seg på det som er ein eksisterande gangveg sørvest for sjøbua. Den 
universelt utforma promenaden gjev ein samanhengande gangforbindelse langs heile sjølinja 
innanfor prosjektområdet, og gjer dermed området meir tilgjengeleg for alle brukargrupper.  

2.2 Opparbeiding/grunnarbeider 
For å få plass til ynskja funksjonar og skape eit torg som er av ein slik storleik at det gjev fleksibel 
bruk, vil deler av torget og promenaden etablerast på det som i dag er ei rullesteinsstrand (fig. 3 
og 4). Området som er planlagt fylt i sjø er vist med raud stipla strek i figur 6 (siste side).  
 
Promenaden etablerast med ein front av betong og/eller naturstein i sjø, og innanfor denne vert 
det fylt opp til nye terrenghøgder. Den nye kaien med tredekkebord skal vere ein 
trekonstruksjon, med pelar i sjø fundamentert ned i grunnen, tilsvarande som eksisterande 
trekai. Sjå snitt A-A’ (vedlegg). 
 
Området nord for sjøbua er ei gamal utfylling (fig. 5). Som del av prosjektet er denne fyllinga 
planlagt fjerna, og opprinneleg fjære skal reetablerast. På denne måten «flyttast» dagens strand 
søraustover, slik at ein også i ny situasjon vil ha ei rullesteinsfjære. Sjå snitt B-B’(vedlegg).  
 
Massane som skal nyttast til utfylling vil vere eigna naturmassar frå godkjent leverandør. 
Massane som vert fjerna vil leverast til godkjent mottak.  
 

3 Areal 
Arealet som skal fyllast i sjø utgjer 298 m2, markert med raud stipla strek i figur 6.  
 
Prosjektet skal i tillegg fjerne ei eksisterande fylling, som utgjer 74 m2, markert med lilla stipla 
strek i figur 6.  
 

4 Volum 
Til grunn for utrekninga er det teke utgangspunkt i kystkontouren i kartgrunnlag datert 09.03.21. 
Kystkontouren i kartgrunnlaget ligg på kote +0.34, som vist i figur 5.  
 
Volum utfylling frå sjøbotn til havoverflate: ca. 200 m3 
Volum utfylling frå havoverflate til topp terreng: ca. 565 m3 
Totalt volum utfylling: ca. 765 m3 
 

5  Vassdjup 
Utfyllinga skjer ned til ca. kote -1.0.  
 

6 Sjøbotn: 
Det vart gjennomført geotekninsk undersøking av området i 2022. Undersøkinga synte at 
løsmassane i sjøen i området består av antatt sand og grus, og mykje motstand tydar på større 
innhald av stein og mogleg blokk i grunnen. Rapport er vedlagt.  
 



 

7 Naturmangfald: 
Det er ikkje, som me kan sjå, registert truga artar i sjø i området, med unntak av laks. Elva Eio er 
eit anadromt vassdrag og er lakseførande. Utløpet til Eio ligg ca 500 meter frå tiltaket og tiltaket 
er vurdert å ikkje ha nokon verknad på laks. Utfylling og endring av strandsonen kan ha verknad 
for aure og andre artar som beiter langs strandsonen, men ettersom tiltaket er av begrensa 
omfang vert det vurdert til å ikkje ha verknad av betyding på desse artane. Det er raudlista 
fugleartar som fiskemåke og gråspurv. Utfylling i sjø vil ikkje har verknad på desse artane.  
Det er ikkje registrert fremmedartar i sjøen i området.  
 
Tiltaket er vurdert å ha låg risiko for naturmangfald i området.  
Det vert vurdert at avbøtande tiltak ikkje er naudsynt. 
 

Anna: 
Det er registrert låssettingsplass for brisling i området, men tiltaket er vurdert å ikkje vere til 
hinder for dette. Tiltaket vil vere heilt i kanten av området og me kan ikkje sjå føre oss at det ville 
vere aktuelt med låssetting akkurat der. Dette låssettingsområdet er oppgjeve i 
Fiskeridirektoratet si kartløysing å vere lågare prioritert og å ikkje vere like mykje i bruk som 
område lengre nord (ovanfor småbåthamna).  
 

 

 
Elles er tiltaket vurdert å ikkje ha negative verknadar på ålmenta sine interesser, men heller 
positivt ettersom området vert meir tilgjengeleg. Det er ein steinstrand der det no er planlagt kai, 
men denne er lite tilgjengeleg og lite attraktiv for bruk slik den er i dag. Reetablering tilretteleging 
av eksisterande strand mellom sjøbua og planlagt kai vil gjere området mykje meir attraktivt for 
ålmenta og vil binde saman desse område på ein betre måte.  

8 Oppstartsdato: 
Det er planlagt oppstart av arbeidet hausten 2024, sannsynlegvis oktober. 
Arbeidet med tiltaket vil føregå gjennom vinteren og tiltaket skal etter planen stå klart til neste 
vår/sommar. Arbeidet i sjø vil gjerast i løpet av denne perioden. Klimaet ved fjorden er mildt og 
det vil vere mogleg å gjere dette arbeidet også i vinter.   
 



 

9 Plan- og bygningslova 
Delar av tiltaket hadde behov for dispensasjon frå reguleringplan og har fått dette innvilga. 
Byggesøknad føreligg ikkje per dags dato ettersom det er ynskjeleg å ha kome lengre med 
søknad om utfylling i sjø. Prosjektet vurderar å søkje om rammeløyve med vilkår om at godkjent 
utfyllingssøknad skal føreligg før igangsetjingsløyve kan gjevast.  
 
 

 

Fig. 3: Eksisterande rullesteinsstrand, plastring og pela trekai. Deler av stranda vert beheldt urørt.  

 

 

Fig. 4: Eks. trekai, grusplass og strand. Trekaien vert forlenga og det etablerast promenade på nivå med grusplassen.  
 



 

 

Fig. 5: Sjøbua med gamal fylling i front. Fyllinga er planlagt fjerna til fordel for reetablering av rullesteinsstrand.     
 



 

 

Fig. 5: Dagens situasjon, med markering av kystkontour, eksisterande plastring og eksisterande kaifront.  



 

 

Fig. 6: Ny situasjon (forprosjektfase), med markering av området som skal fyllast ut og området som skal tilbakeførast 

som strand/fjære.    

 

10  Råka eigedomar 
Tiltaket råkar gbnr 4/106, 5/268, 4/107 og 4/15. Reetablering av strandsone får og 
verknad for gbnr 4/112. Eidfjord kommune er heimelshavar på alle eigedomane.  


	Søknad om ufylling i sjø.pdf
	Søknad om utfylling i sjø.pdf

